
Kata Pengalo – Ngalo Ras Momo 

========================== 
 

Turang ras senina i bas Tuhanta Jesus Kristus, selaku serayan 

Tuhan, ikataken kami mejuah-juah ras Selamat Wari Minggu 

man banta kerina. Man bandu kekelengen kami si sekali enda 

denga erkebaktin i bas gerejanta enda, ikataken kami mejuah-

juah. Kerehenndu nambahi keriahen man banta kerina. I bas 

bena kebaktinta mari dage sidengkehken momo kerna 

perdalanen perpulungen Tuhan, bage pe rencana pelayanen 

gerejanta ku bas wari-wari si reh enda (Ngogeken Momo). 

Kata Penaruh 

=============== 
 

Minggu enda igelari Minggu Pendungi Tahun Gereja, si ertina 

Minggu terakhir i bas kalender bas pelayanen gerejanta bas sada 

tahun enda. Minggu enda pe ngingetken kita maka i bas paksana, 

kita raduken ras kerina kalak si ikelengi kita, arus nadingken 

doni enda, dingen ersada ras Dibata i bas rumahNa, i bas 

kerehenNa si peduakaliken. Mari dage kita mpesikap pusuhta 

ngadap man Dibata si mada kegeluhenta. 

 

Erkata Lonceng              (Perp. Tedis) 
 

Rende 

KEE No. 424 : 1, 2, 3 

(Serayan Kebaktin Bengket Ku Mimbar) 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



Kebaktin Minggu, 24 November 2024 

Minggu Pendungi Tahun Gereja/Lakon Persadan Si Badia 

 

3 Votum – Salam                              (Perp. Tedis) 

L 

 

 

 

 

 

 
 

P 

I bas gelar Dibata Bapa si enggo mereken AnakNa Jesus Kristus si 

jadi penebus man manusia, si enggo mate ras nangkih ku Surga 

ras i bas gelar Kesah si Badia si jadi persuruhen Dibata guna 

nemani kegeluhen manusia si rasa lalap. 

Keleng ate Dibata si la ersibar, tetap ngarak-ngarak kegeluhenta 

subuk suari bage pe berngi, IA kap si mada kuasa seh rasa lalap. 

Amin. 
 

Amin ….. Amin ….. Amin …….   (iendeken) 

 

4 Berita Kerna Perbahanen Ras Sura-Sura Dibata (Invocatio) 

L “Umur manusia enggo leben itetapkenNdu, beligan bulanna pe 

enggo tertentu. Enggo igariskenNdu batas geluhna, janah lanai 

banci ikeparina” (Jop 14 : 5). 
 

Erpalasken Kata Dibata enda, sipuji IA alu ras kita  ngendeken : 

KEE No. 3 : 1, 2, 3 

 

5 Pengakun Dosa                                                       (Perp. Kundul)      

L 

 

 
 

 
 

L 

 

Tuhan e tuhu melias perkuah, dem alu keleng ate i bas njagai 

perdalanen geluhta tahun enda. Kuga nge kita nggejab dingen 

ngergaken keleng ate Dibata i bas kegeluhenta. 
 

(Paksa Teneng) 
 

Mari siakuken dosanta arah ende-endenta : KEE No. 417 : 1, 2 

 

6 Berita Pengalemi Dosa                                              (Perp. Tedis)         

L 

 

Nina Dibata, maka kalak si ngejapken salah ras lepakna i bas 

ndalanken pedah Dibata tetap ibereken kesempaten guna 

mperobahi kerina lagu langkahna. Emaka mari mulihlah kempak 

dalan Tuhan, gelah kita ialemi dingen banci ngaloken pasu-

pasuNa : 

“Jeralah i bas dosa-dosandu nari, sabap Kinirajan Surga enggo 

ndeher!”  Desken remang erpagi-pagi, dosandu enggo 

Kulesapken, janah salahndu pe enggo Kusasap desken embun. E 



maka mulihlah kempak Aku, sabap Aku kap Penebusndu”  

(Bdk. Matius 3 : 2, Jesaya 44 : 22). 
 

Dibata enggo ngalemi dosa-dosa nta emaka mari kita rende arah 

ende-endenta : KEE No. 92 : 1, 2, 3 

 

7 Kata Dibata                                                             (Perp. Kundul) 

a 

 

 

 

14:27 

L 

 

 

 

14:28 

P 

 

 

 

14:29 

L 

 

14:30 

P 

 

14:31 

L 

 

Marilah sibegiken Kata Dibata si man ogenken ibas Minggu enda 

sini ibuat ibas Kitab Johanes 14 : 27 - 31. Mari siogeken secara 

pegancih. Sibenaken pengogenta ……………  

 

Malem me atendu Kutadingken; Kemalemen ateKu Kubereken 

man bandu. Carana Aku mere kemalemen ate e man bandu labo 

bali ras cara doni enda merekenca. Ola ukurndu gulut janah ola 

kam mbiar.  

 

Enggo ibegindu maka ningku, ‘Lawes me Aku, tapi reh ka nge 

pagi Aku ndahi kam.’ Adi keleng atendu Aku, meriah nge 

ukurndu Aku lawes ndahi Bapa, sabap BapangKu e belinen nge 

kuasaNa asangken Aku.  

 

Genduari enggo Kukataken si e man bandu ope denga jadi; gelah 

kenca jadi pagi si e tek kam.  

 

Lanai bo Aku gedang ngerana ras kam, sabap si Penguasa doni 

enda reh me. Si tuhuna labo lit kuasana nandangi Aku.  

 

Tapi gelah ieteh doni enda maka keleng ateKu Bapa, e me 

sabapna maka Kuikutken kerina si isuruh Bapa. Ota lawes kita i 

bas ingan enda nari.”  

 

 

 

 

Ketuahen kalak si megiken Kata Dibata, dingen si makekenca i 

bas geluhna si teptep wari, Haleluya. 

 

Ialoi perpulungen alu ngendeken : 

 

Haleluya ….  Haleluya ….  Haleluya …. 

 



b 

 

c 

 

 

d 

Ertoto guna Khotbah 

 

Khotbah : Pengerana 7 : 1 - 8. 

Tema    : “Tetap Mehuli Seh Pendungi” 

 

Ertoto kenca khotbah 

 

8 Pengakun Kiniteken Nicea-Konstantinopel            (Perp. Tedis) 

 Marilah siakuken kinitekenta rikutken Pengakun Kiniteken Nicea 

Konstantinopel, nintalah sekalak-sekalak : 

Aku tek man sada Dibata, Bapa si la ersibar kuasaNa, si nepa 

langit ras doni, kerina si teridah ras si la teridah. 

Aku tek sada Tuhan, Yesus Kristus. Anak Dibata si Tonggal si 

tubuh i dur Bapa nari, sope lit krina zaman, Dibata si lit ibas 

Dibata nari, terang ibas terang nari, Dibata situhu-tuhu si ibas 

Dibata situhu-tuhu nari, si ipetubuh labo ijadiken, seri biakna ras 

Bapa si enggo nusur i surga nari guna kita manusia ras guna 

keselamatenta, janah jadi daging erkiteken Kesah si Badia arah 

singuda-nguda si Maria, janah jadi manusia, siipakuken ku kayu 

persilang man gunanta,  sangana pemerintahen Pontius Pilatus, 

ngenanami kiniseran seh mate, janah ikuburken, keke ibas wari si 

peteluken sue ras isi Pustaka si Badia, nangkih ku surga,  kundul  

arah kemuhen Bapa, janah reh me IA pagi alu kemulian lako 

ngeranaken si nggeluh ras si enggo mate, janah kerajanNa la 

ermasap-masap. 

Aku tek man Kesah si Badia si jadi Tuhan janah sipegeluhken, si 

reh ibas Bapa ras Anak nari, si raduken Bapa ras Anak e isembah 

dingen imuliaken, si enggo ngerana erkelang-kelangken nabi-nabi.  

Aku tek lit sada Gereja si Badia ras Am ras rasuli.  

Amin. 

 

9 Persembahen                                                           (Perp. Kundul) 

 Malem ateta erkiteken enggo sialoken pedah Dibata i bas wari 

enda, sikataken bujur man baNa. Kata Dibata si jadi palas i bas 

kita nehken persembahenta : 

“O senina-seninangku, nginget perkuah ate Dibata si mbelin si 

isehkenNa man banta, kupindo man bandu: Endeskenlah kulandu 

man Dibata saja selaku persembahen si nggeluh rikutken si ngena 

ateNa. Sabap bage me arusna kam ersembah man Dibata sue ras 



biakndu selaku mahluk si rukur” (Roma 12 : 1). 

 

I bas kita nehken persembahen, rende kita arah :  

KEE No.  289 : 1, 2, 3 

 

Ertoto Persembahen ras Syafaat  

 

10 Lakon Persadan Si Badia 

11 Pengakun Kiniteken                              (Perp. Tedis) 

 Aku tek man Dibata Bapa si la ersibar kuasaNa, si nepa langit ras 

doni. 

Aku tek man Yesus Kristus anakNa si Tonggal Tuhanta, si jadi 

arah Kesah si Badia, tubuh i dur singuda-nguda nari si so 

keliamen, tergelar si Maria, si ngenanami kiniseran sangana 

pemerintahen Pontius Pilatus, nipakuken ku kayu persilang, mate 

je nari ikuburken, nusur ku doni kematen, peteluwariken keke ibas 

si mate nari, nangkih ku surga, perkundulna arah kemuhen Dibata 

Bapa si la ersibar KuasaNa, je nari reh me IA pagi ngeranaken si 

nggeluh ras si enggo mate.  

Aku tek man Kesah si Badia, janah lit sada Gereja si Badia, 

persadan kalak si Badia, pengalemi dosa, kinikeken kula, 

kegeluhen si rasa lalap. Amin.  

 

KEE No. 328 : 1, 2  (LPS) 

 

KEE No. 445 : 1, 2, 3, 4 (Persembahen ku lebe) 

 

12 Perpadanen Man Dibata                                           (Perp. Tedis) 

L 

 

 

P 

 

 

 

L 

Tuhan enggo nemani kegeluhen manusia, dingen IA tetap erpadan 

nemani ras mperdiateken kegeluhen manusia. 

 

Ateku tetap nginget kiniulin Tuhan, dingen ncikep nteguh padan 

Dibata si nemani geluhku. Alu bage reh ngasupna aku ndalanken 

sura-sura Dibata. 

 

Guna mpeteguhi perpadanenta man Dibata, mari rende kita arah 

ende-endenta : KEE No. 54 : 1, 2, 3 

 

13 Pertoton Tuhan 



14 Pengutusen Ras Pasu-pasu Dibata  

L  Turang ras senina, dalankenlah kegeluhen ndu iteruh penampat 

Kesah si Badia, janah tetaplah ersikap katawari pe i bas 

kerehenNa si peduakaliken. Guna jadi gegeh ndu ndalani wari-

wari kegeluhen ndu,  alokenlah pasu-pasu idur Dibata nari : 

“Dibata, si mada perkuah ate, si nggo nenahken kam ku 

kemulianNa si rasa lalap i bas Kristus, njadiken kam serta, tetap, 

megegeh dingen paguh. IA nge si mada kuasa seh rasa lalap” 

Amin. 

 

  

Ialoi perpulungen alu ngendeken : 

 

A..min      

 

A….min    

 

A  …..min 

 

 SELAMAT HARI MINGGU/SYALOOM….. 

 


